
1 Ang Diyos mapailobon kaayo sa katawhan.
(Ex. 34:6; Sal. 106:41-45; 2 Ped. 3:9) Usa sa ta-
lagsaong paagi nga iyang gipakita ang pailob
mao ang pagsangyaw sa Gingharian sa tibuok
kalibotan. Si Jehova nakiglabot sa katawhan sa
halos 2,000 ka tuig, ug padayon niyang gida-

1. Sa unsang paagi si Jehova nagpakitag pailob sa
katawhan?

pit ang mga matinud-anog kasingkasing sa
pagpakigsuod kaniya. (Juan 6:44) Unsaon nato
pagsundog ang pagkamapailobon ni Jehova
diha sa atong ministeryo?

2 Sa Pagpamalaybalay: Atong masundog
ang pailob ni Jehova pinaagi sa pagsangyaw
nga ‘walay hunong’ diha sa mga teritoryo nga
wala pay nagpakitag interes. (Buh. 5:42) Mapa-
ilobon kitang molahutay sa kawalay pagtagad,
pagbiaybiay, ug sa pagsupak. (Mar. 13:12, 13)
Kita mapailobon usab pinaagi sa padayong
pagbisibis sa binhi sa kamatuoran bisan pag li-
sod nga makakitag interesado diha sa balay.

3 Sa mga Gitun-an sa Bibliya: Nagkina-
hanglag pailob ang pagpatubog tanom. Ato ki-
ning maatiman, pero dili nato mapadali ang
pagtubo niini. (Sant. 5:7) Sa susama, ang espi-
rituwal nga pagtubo maoy inanay. (Mar. 4:28)
Kadtong atong gitun-an basin malisdan sa pag-
biya sa bakak nga mga pagtulon-an o sa dili
Kasulatanhong mga kostumbre. Dili nato dali-
on ang pagtubo pinaagi sa pagpugos kanila
nga mohimog mga kausaban. Gikinahanglan
ang pailob sa pagtugot ug igong panahon aron
ang espiritu sa Diyos magpalihok sa ilang ka-
singkasing.—1 Cor. 3:6, 7.

4 Sa Dili Magtutuong mga Paryente: Bisan
tuod gusto natong makakat-on sa kamatuoran
ang atong mga paryente, atong ikapakita ang
pailob pinaagi sa paghulat sa hustong pana-
hon sa pagsangyaw kanila ug sa dili pagpaam-
bit kanila ug daghan kaayong impormasyon.
(Eccl. 3:1, 7) Kasamtangan, ang atong panig-
ingnan makahatag ug pamatuod kanila ug an-
dam kitang mopahayag sa atong pagtuo sa kal-
mado ug matinahorong paagi. (1 Ped. 3:1, 15)
Busa ang pagpakitag pailob sa ministeryo mas
epektibo ug makapalipay sa atong langitnong
Amahan.

2. Sa unsang paagi atong ikapakita ang pailob sa
pagpamalaybalay?
3. Nganong gikinahanglan ang pailob sa pagba-
likduaw ug pagdumalag pagtuon sa Bibliya?
4. Sa unsang paagi makatabang ang pailob sa
epektibong pagsangyaw sa dili magtutuong mga
paryente?

Magmapailobon sa Ministeryo

SEMANA SA HUNYO 13
Awit 45 ug Pag-ampo

Q Pagtuon sa Kongregasyon sa Bibliya:
bt kap. 5 �1-8, kahon sa p. 39 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 38-44 (10 min.)
Num. 1: Salmo 41:1–42:5 (4 min. o ubos pa)
Num. 2: Mga Panig-ingnang Mabasa sa
Bibliya Bahin sa Suod nga Panaghigalaay ug
Maayong mga Hiyas nga Atong Masundog
(5 min.)
Num. 3: Kang Kinsa Natuman Karon ang
mga Tagna Bahin sa Kapasig-ulian sa Israel?
—rs p. 193 �2–p. 194 �1 (5 min.)

Q Tigom sa Pag-alagad:
Awit 87

5 min: Pahibalo.
10 min: Mga Paagi sa Pagwali sa Maayong
Balita—Pagdumalag mga Pagtuon sa Bibli-
ya sa Balay. Panaghisgot pinasukad sa librong
Organisado, panid 98, parapo 1, hangtod sa
panid 99, parapo 1. Pakomentoha ang mami-
minaw sa kalipay nga ilang nasinati sa pag-
tudlo sa kamatuoran ngadto sa usa ug sa
pagkakita kaniya nga miuswag. Mahimong
ipaandam daan ang usa o duha ka komento.
10 min: Unsa ang Kristohanong Sukdanan
sa Kaminyoon, Diborsiyo, ug Panagbulag?
Pakigpulong sa ansiyano pinasukad sa librong
Organisado, panid 194-195, pangutana 1-3.
10 min: “Magmapailobon sa Ministeryo.”
Pangutanag tubag.
Awit 103 ug Pag-ampo

SEMANA SA HUNYO 20
Awit 63 ug Pag-ampo

Q Pagtuon sa Kongregasyon sa Bibliya:
bt kap. 5 �9-16, mga kahon sa p. 41-42
(25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 45-51 (10 min.)
Num. 1: Salmo 48:1–49:9 (4 min. o ubos pa)
Num. 2: Ang Gingharian sa Diyos Tinuod ba
nga Kagamhanan?—rs p. 181 �1-2 (5 min.)
Num. 3: Kon ang Kinabuhi Usa pa ka Gasa,
Nganong Kita Kinahanglang Manlimbasog
sa Atong Kaugalingong Kaluwasan?—Roma
6:23; Filip. 2:12 (5 min.)

Q Tigom sa Pag-alagad:
Awit 88

5 min: Pahibalo.
10 min: Tanyag sa Hulyo. Panaghisgot. His-
goti sa mubo ang tanyag sa Hulyo, dayon pag-
himog usa o duha ka pasundayag.
10 min: Gikan sa Baba sa mga Bata. (Mat.
21:15, 16) Panaghisgot pinasukad sa 2011 Ti-
nuig nga Basahon, panid 53, parapo 3, ug pa-
nid 58, parapo 1-2. Human hisgoti ang matag
kasinatian, pakomentoha ang mamiminaw sa
mga leksiyon nga nakat-onan.
10 min: “Epektibong Pagsangyaw sa Kada-
lanan.” Pangutanag tubag nga dumalahon sa
magtatan-aw sa pag-alagad. Ipadapat ang
materyal sa lokal nga kahimtang. Ipasundayag
sa mubo ang usa o duha ka punto sa artikulo.
Awit 107 ug Pag-ampo

1 Sa iyang ministeryo, si Jesus wala magpa-
nuko sa pagpakigsulti sa mga tawo diha sa ka-
dalanan ug sa ubang publikong dapit. (Luc. 9:
57-61; Juan 4:7) Gusto niyang daghan ang ma-
kadungog sa iyang hinungdanong mensahe.
Karon, ang pagsangyaw sa kadalanan maoy ek-
selenteng paagi sa pagtabang sa mga tawo

1. Unsa ang usa ka paagi nga atong masundog si
Jesus?

nga makabatog diyosnong kaalam. (Prov. 1:20)
Mas magmalamposon kita kon duna kitay inis-
yatibo ug katakos sa pag-ila.

2 Ipakita ang Inisyatibo: Mas maayo nga
kita ang moduol sa mga tawo inay nga mag-
tindog o maglingkod lang sa usa ka dapit ug
maghulat sa mga tawo nga moduol kanato. Pa-
hiyom ug mahigalaong timbayaha sila. Kon
duna kay kauban, labing maayo nga tagsatag-
sa mong moduol sa mga tawo. Gikinahanglan
usab ang inisyatibo sa pagpaloap sa interesa-
do. Kon haom, sa dili pa taposon ang panag-
estorya, pangutan-a siya kon unsaon siya sa
pagkontak pag-usab. Ang ubang magmaman-
tala regular nga mosangyaw sa samang lokas-
yon, sa ingon ilang maestorya pag-usab ang sa-
mang mga tawo ug mahaling pa ang ilang
interes.

3 Ipakita ang Katakos sa Pag-ila: Gami-
ta ang maayong panghukom kon asa mo-
tindog ug kinsay duolon. Dili kinahanglang
sangyawan ang tanang lumalabay. Mag-obser-
bar. Pananglitan, kon ang tawo nagdali, labing
maayo nga dili na lang siya duolon. Kon mag-
sangyaw atubangan sa mga establisimento sa
negosyo, likaying dili maalarma o masuko ang
manedyer. Mas maayong mosangyaw sa mga
tawo sa dihang sila mobiya inay sa dihang mo-
sulod sa maong mga establisimento. Duola
ang mga tawo sa paaging dili sila mahadlok
o makuratan. Dugang pa, gamita ang kata-
kos sa pag-ila sa pagtanyag ug literatura. Kon
dili kaayo interesado, mahimong motanyag ug
tract inay magasin.

4 Pinaagi sa pagsangyaw sa kadalanan, atong
ikasabod ang daghang binhi sa kamatuoran sa
mubo lang nga panahon. (Eccl. 11:6) Lagmit
ang atong mga nakaestorya mao kadtong wala
sa balay sa dihang nagsangyaw kita. Busa ma-
kigbahin kita niining makapalipay ug epekti-
bong paagi sa pagsangyaw—ang pagsangyaw sa
kadalanan.

2. Sa unsang paagi ikapakita ang inisyatibo sa di-
hang magsangyaw sa kadalanan?
3. Sa unsang paagi ikapakita ang katakos sa pag-
ila sa dihang magsangyaw sa kadalanan?
4. Nganong ang pagsangyaw sa kadalanan maka-
palipay ug epektibong paagi sa pagsangyaw?

Epektibong Pagsangyaw sa
Kadalanan

SEMANA SA HUNYO 27
Awit 123 ug Pag-ampo

Q Pagtuon sa Kongregasyon sa Bibliya:
bt kap. 5 �17-22 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 52-59 (10 min.)
Repaso sa Teokratikanhong Tunghaan sa
Ministeryo (20 min.)

Q Tigom sa Pag-alagad:
Awit 106
10 min: Pahibalo. “Pila ka Oras ang Akong
Ireport?” Pakigpulong sa ansiyano. Human
sa pakigpulong, ipasundayag ang sampol nga
presentasyon sa panid 4 kon unsaon sa pag-
sugod ug pagtuon sa unang Sabado sa Hulyo.
Dasiga ang tanan nga makigbahin.
10 min: Pangandam sa Pagtanyag sa mga
Magasin sa Hulyo. Panaghisgot. Repasoha sa
usa o duha ka minuto ang pipila ka kaundan
sa mga magasin. Dayon pagpilig duha o tulo
ka artikulo, ug pasugyota ang mamiminaw ug
mga pangutana ug mga teksto nga maga-
mit sa presentasyon. Ipasundayag kon unsaon
pagtanyag ang matag magasin.
15 min: Mataktikanhon sa Dihang Mag-
sangyaw. Panaghisgot pinasukad sa librong
Tunghaan sa Ministeryo, panid 197-199. Pag-
andam ug pasundayag diin ang magmaman-
tala dili mataktikanhong mitubag sa komon
nga pagsupak. Dayon pag-andam ug laing
pasundayag diin ang magmamantala matakti-
kanhong mitubag sa samang pagsupak.
Awit 92 ug Pag-ampo

1. Unsang leksiyon ang atong makat-onan gi-
kan sa pagsugo ni Jehova kang Job nga
iampo kadtong nakasala kaniya? (Job
42:8) [w98 8/15 p. 30 par. 5]

2. Unsa ang “mga halad sa pagkamatarong”
nga gitanyag sa mga Kristohanon karon?
(Sal. 4:5) [w06 5/15 p. 18 par. 9]

3. Sa unsang paagi gitul-id si David sa iyang
mga rinyon? (Sal. 16:7) [w04 12/1 p. 14
par. 9]

4. Sa unsang paagi “ang kalangitan nagapa-
hayag sa himaya sa Diyos”? (Sal. 19:1)
[w04 10/1 p. 10 par. 8]

5. Sumala sa Salmo 27:14, unsay kalambi-
gitan sa paglaom ug kaisog? [w06 10/1
p. 26-27 par. 3, 6]

6. Sa unsang paagi ang Salmo 37:21 maka-
apektar sa atong pagpakiglabot sa mga
igsoon? [w88 8/15 p. 17 par. 8]

7. Unsay atong makat-onan bahin sa pagpa-
kitag apresasyon ingon sa gipakita sa usa
ka nadestiyerong Levihanon? (Sal. 42:1-3)
[w06 6/1 p. 9 par. 3]

8. Unsay makatabang kanato sa pag-ugmad
sa gugma sa pagkamatarong ug pagdumot
sa pagkadaotan? (Sal. 45:7) [cf p. 58-59
par. 8-10]

9. Kang kinsang “masinugtanong espiritu”
ang gitumong ni David sa dihang siya na-
ngayog tabang? (Sal. 51:12) [w06 6/1 p. 9
par. 10]

10. Sa unsang paagi kita mahisamag kahoyng
olibo diha sa balay sa Diyos? (Sal. 52:8)
[w00 5/15 p. 29 par. 6]

Repaso sa Teokratikanhong
Tunghaan sa Ministeryo
Ang mosunod nga mga pangutana pagatagdon
sa Teokratikanhong Tunghaan sa Ministeryo
sa semana nga magsugod sa Hunyo 27, 2011.
Ang magtatan-aw sa tunghaan maghimog
20 minutos nga repaso nga gipasukad sa giasayn
nga materyal sa mga semana sa Mayo 2 hangtod
sa Hunyo 27, 2011.

Nakapangutana ka na ba niini? Ang katibuk-
ang giya makita sa panid 86-87 sa librong Orga-
nisado. Ang dugang instruksiyon usahay ihatag,
sama sa “Pangutana” sa Septiyembre 2008 nga
Atong Ministeryo sa Gingharian. Sanglit magka-
lahi ang mga kahimtang, wala kami maghatag
ug daghang lagda. Busa ang mga ansiyano o ang
uban dili angayng maghimog dugang giya.

Kon dunay pangutana ug walay napatik nga
instruksiyon bahin niini, ang matag magma-
mantala makapangutana: Ang oras ba naggu-
gol sa ministeryo? O kini ba naggugol sa la-
ing butang nga dili bahin sa ministeryo? Ang
atong ireport matag bulan angayng maghatag

kanatog kalipay inay maghasol sa atong tanlag.
(Buh. 23:1) Siyempre, ang panguna natong ha-
tagag pagtagad mao ang epektibong paggamit
sa oras pinaagi sa pagkugi diha sa ministeryo,
dili ang pag-ihap sa oras.—Heb. 6:11.

“Pila ka Oras ang Akong Ireport?”

SEMANA SA HULYO 4
Awit 85 ug Pag-ampo

Q Pagtuon sa Kongregasyon sa Bibliya:
bt kap. 6 �1-8, kahon sa p. 44 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Salmo 60-68 (10 min.)
Num. 1: Salmo 62:1–63:5 (4 min. o ubos pa)
Num. 2: Sa Unsang Paagi Kita Nalangkit sa
Katumanan sa Haggeo 2:7? (5 min.)
Num. 3: Kinsa ang mga Magmamando sa
Gingharian?—rs p. 181 �3-5 (5 min.)

Q Tigom sa Pag-alagad:
Awit 59

5 min: Pahibalo.
10 min: Kon Adunay Moingon—‘May Kauga-
lingon Akong Relihiyon.’ Panaghisgot pinasu-
kad sa librong Nangatarongan, panid 18,
parapo 2, hangtod sa panid 19, parapo 3. Paa-
soya ang mamiminaw ug laing epektibong pa-
agi sa pagtubag nga ila nang nasulayan. Ipa-
sundayag ang usa o duha ka sugyot.
10 min: Unsay Atong Makat-onan? Panag-
hisgot. Ipabasa ang Lucas 9:57-62 ug Lucas
14:25-33. Hisgoti kon sa unsang paagi ki-
ning mga tekstoha makatabang kanato sa mi-
nisteryo.
10 min: Lokal nga mga panginahanglan.
Awit 124 ug Pag-ampo

Makaiikag nga Report sa Kanataran

Malipay kami sa pagreport sa bag-ong kinatas-ang ihap
sa mga magmamantala sa Pebrero! Dunay 173,065 ang
nagreport niining bulana. Ang gidumalahag pagtuon sa Bibliya
miabot ug 182,806, nga mas taas ug 7,179 kay sa miaging
tuig. Dugang pa, dunay halos 100,000 ka magasin ang
napanagtag sa Pebrero nga mas taas kay sa Pebrero 2010.

˛ Tanyag sa Hunyo: Unsay Tinuod nga Gitudlo sa
Bibliya? Paningkamoting masugdan ang pagtuon sa
unang pagduaw. Kon ang tagbalay duna nay libro,
mahimong itanyag ang Kahibalo nga Motultol sa Ki-
nabuhing Walay Kataposan o Simbaha ang Bugtong
Matuod nga Diyos kon may estak pa niini. Kon wala,
itanyag ang bisan unsang daandaang publikasyon.
Hulyo ug Agosto: Bisan unsang brosyur. Apan mas
maayong itanyag ang bag-ong mga brosyur nga Gila-
lang ba ang Kinabuhi? ug ang The Origin of Life. Sep-
tiyembre: Unsay Tinuod nga Gitudlo sa Bibliya?
˛ Ang usa nga gitudlo sa koordinetor sa lawas sa mga
ansiyano angayng mag-awdit sa kuwenta sa kongre-
gasyon sa bulan sa Marso, Abril, ug Mayo.—Tan-awa
ang Instructions for Congregation Accounting (S-27).
˛ Kon ikaw magplano sa pagtambong ug tigom,
asembliya, o kombensiyon sa laing nasod, ang imong
hangyo bahin sa petsa, oras, ug dapit angayng ipada-
la sa sangang buhatan nga nagdumala sa maong na-
sod. Ang adres sa mga sangang buhatan makita sa

kataposang panid sa kinabag-ohang Tinuig nga Basa-
hon.
˛ Bag-ong Publikasyon nga Mabatonan:
Insight on the Scriptures, Volumes 1 & 2—Iloko ug

Tagalog (Palihog gamita ang S-14 nga porma sa
pag-order niini.)

Pahibalo

Sa Pagsugod ug Pagtuon sa Bibliya sa
Unang Sabado sa Hulyo

“Daghan ang nagsubli niining mga pulong
sa Pag-ampo sa Ginoo: ‘Moabot kanamo ang
imong gingharian. Matuman ang imong pagbu-
ot dinhi sa yuta maingon man sa langit.’ Unsa
kaha ang maong Gingharian? [Patubaga.] Kini
nga teksto sa Bibliya mohatag kanatog ideya.”
Basaha ang Daniel 2:44. Dayon itunol ang Hul-
yo 1 nga Bantayanang Torre ug basaha ug hisgo-
ti uban kaniya ang unang sub-ulohan sa pa-
nid 16. Itanyag ang mga magasin, ug hikaya nga
mobalik aron hisgotan ang tubag sa sunod nga
pangutana.

8
ANGBANTAYANANG TORRE Hulyo1

NAGAPAHAYAG SA GINGHARIAN NI JEHOVA

“Tungod kay mubo ang kinabuhi ug punog
problema, daghan ang naghunahuna kon unsay
kahulogan sa kinabuhi. Imo ba usab kining na-
pamalandong? [Patubaga.] Ang Bibliya nagsaad
nga ang kinabuhi dili kanunayng ingon niini.
[Basaha ang Pinadayag 21:4.] Kini nga magasin
naghisgot sa katuyoan sa Diyos alang sa yuta ug
dunay pipila ka sugyot kon unsaon pagkaplag
ang tinuod nga kahulogan sa kinabuhi bisan ka-
ron.”

Pagmata! Hulyo
Paghisgot ug usa ka trahedya diha sa balita.

Dayon moingon: “Nganong gitugotan kaha sa
Diyos nga mahitabo kini? [Patubaga.] Sumala sa
Bibliya, ang Diyos naluoy niadtong nag-antos.
[Basaha ang Exodo 3:7.] Ang Bibliya nagtug-an
usab kanato kon nganong gitugotan sa Diyos
ang pag-antos ug nga sa dili madugay iya kining
taposon hangtod sa hangtod. Kini nga magasin
magsaysay kanimo.”

Sampol nga Presentasyon


